
2019-cu ilin başa çatmasına 2 ay qalır. İlin ötən dövründə
ölkə iqtisadiyyatında müşahidə olunan əsas meyillər, hökumətin
iqtisadi  siyasətinin  nə  dərəcədə  qarşıya  qoyulan  hədəflərə
doğru irəliləməsi, iqtisadi proseslərin gedişatı ilin sonunda
gözlənilən  nəticələrin  qiymətləndirilməsi  baxımından  maraq
doğurur.  BRİ-ın  ekspertləri  bu  iqtisadi  bülletendə  2019-cu
ilin 8 ayının makroiqtisadi yekunlarını qısaca qiymətləndirib,
monetar,  büdcə,  xarici  sektor  və  bank  sferasında  müşahidə
edilən mühüm meyilləri aşkara çıxarıb. Bülleten 2019-cu ilin
bütün  iqtisadi  nəticələrini  əhatə  etmir,  yalnız  əsas
makroiqtisadi  proseslərin  təqdimatını  nəzərdə  tutur.

